
Referat
Møte i Arbeidsgruppa 19.9.2009                              
Stad: Kommunehuset i Tokke
Frammøtte: Jon Tvitekkja, Helen Kvål, Jostein Kristiansen, Arne Kjellsen, Olav Bjørn Bakken, Helge Kiland.

Forfall: Marilyn Marskar. 
1. Referat frå førre møtet (4.6.) og frå synfaring og møte i Kraftutvalet
Vinje kommune treng ikkje søke om avslutningsplan for Hovdestadmoen. Etter forureiningsforskrifta skal deponiet ha ein avslutningsplan, og det er kommunen sitt ansvar å få dette i orden. Dei bør derfor bestille ein slik plan.
Kven er kunde for kjøp av saltblanda strøsand frå Velemoen? Ein bed kommunen undersøke dette. 

Jostein Kristiansen etterlyste liste over revisjonskrav som er fylt. Helge lagar ei slik liste i samarbeid med Jostein.

2. Aktuelle endringar i overvakingsprogrammet før siste runde

Arne Kjellsen la fram ei oppsummering av resultata frå 2008. Lognvikvatn: Forskrift om handtering og spreiing av husdyrgjødsel synes nå å bli følgd, men i periodar fører høgt grunnvatn til at dreneringsgrøftene ikkje fungerer som dei skal. Arealet synes derfor dårleg eigna for spreiing av større mengder gjødsel. Fangdammen som er etablert har ingen funksjon. 
Det er rapportert om kloakk i området Rukkemo, der pumpestasjonen blir sett under vatn under snøsmelting og all kloakken gjeng rett ut i Sauråi. Ei risikovurdering og rapportering blei etterlyst. Under prøvetaking er det registrert intens kloakklukt i utløpet frå Farhovdtjønna.
Arne og Helge vurderer om der er aktuelt å endre noko i prøvetakingsopplegget før siste prøvetakingsrunde. Det gjeld både aktuelle analyseparametrar og stasjonar. 

3. Økonomisk ramme og kostnadsfordeling
Den økonomiske ramma for overvakingsaktiviteten i 2009 er kr 435 000. Fylkesmannens bidrag er kr 150 000 + 50 000 som reserve. Vinje kommune kr 125 000, Tokke kommune kr 75 000 og Statkraft kr 85 000. Jostein presiserte at Statkraft sin del ikkje er klarert ennå i selskapet. 
4. Rammeavtale for overvakinga i 2010

BTV-innkjøp lagar utkast til rammeavtale, felles for alle vassområda i vassregionen. Avtaleutkastet skal vera ferdig før Nyttår. 

Resultata frå prøvene i 2009 bør kunne presenterast i stuttversjon som grunnlag for behandling av avtala og for å leggast ut på heimesidene. Arne tek kontakt med Øyvind Kaste i NIVA om dette. Rammeavtala skal behandlast av Kraftutvalet. 
5. Behov for nye undersøkingar

Ein viser til revisjonskrav revidert 31.8.2009. Helge la fram framlegg til nærare planar/vurderingar og undersøkingar:

· minstevassføring/fysiske tiltak i Øvre Bora (Årmotvatni – Venemo)

· vilkåra for fyllingskrav i Bordalsvatn og Kjelavatn
· attgroinga i Tveitevatn, Grungevatn og Lonine. Aktuelle restaureringstiltak

· gyte- og oppvekstvilkåra i Bitu (nedre del) og tiltak for fiske (øvre del)
· aktuelle tiltak i Smørkleppåi med tanke på vilkår for sportsfiske

· biologiske undersøkingar i Tokkeåi (oppgang og gyting av storaure, produksjon og utvandring av fisk til Bandak, produksjon av botndyr, bestandar av andre fiskeartar (bekkeniauge, ål, ørekyt), vilkår for sportsfiske og utviklinga av fisket sidan reguleringa)
· alternative måtar å sleppe minstevassføring i Tokkeåi, med omsyn til krafttap, fyllingskrav i reguleringsmagasin (Byrtevatn) og slepp av kaldt botnvatn

· utbreiinga av ørekyt i Tokke-Vinjevassdraget

Det blir vist til møte om fisket i Tokkeåi på Dalen 10.9.2009, der det blei etterlyst meir kunnskap om fisken i Tokkeåi. Utgangspunktet for møtet var at mange fiskarar meiner fisket i Tokkeåi er blitt dårlegare og at elva har eit godt potensial som fiskeelv. Omsynet til storaure blei sterkt vektlagt. Mange har reagert på lite vassføring i elva i sommar. Dette blei også dokumentert ved vassføringskurver for 2009 samanlikna med middelen for 1997 – 2008. 
Jostein viste til at forsommaren var uvanleg tørr, og at fyllingskravet i Byrtevatn hadde fyrste prioritet. Den siste stansen i Lio kraftverk rundt 19. august kom etter pålegg frå Statnett i samband med arbeid på linjenettet. Han meinte vidare at kurvene hadde litt for dårleg detaljeringsgrad. 
Helge viste til at tilsiget frå snøsmeltinga i år var 90 – 95 % av det normale, og meinte lite køyring av Lio kraftverk i sommar også kunne ha eit økonomisk motiv for Statkraft. Han meinte også at det må lagast nye berekningar av krafttap, basert på at det ikkje vil vera nødvendig å tappe konstant minstevassføring i periodar med drift av Lio kraftverk eller i periodar med flaum. 
Det har vore noko kontakt med Atle Rustadbakken frå NIVA med tanke på oppdrag. Dei synes å kunne ta på seg eit oppdrag på relativt stutt varsel. Det gjeld registrering av storaure på elva i gytetida, teljing av gytegroper etter gyting og vurdering av vilkåra ut i frå substrat og begroing. Jostein nemnde dei undersøkingane som er gjort i Tokkeåi, og at både masteroppgåva frå HiT og registreringane til Heggenes har mykje av det som er etterlyst av undersøkingar. 
Jostein vil ta kontakt med Sjur Gammelsrud i Statkraft for å formulere eit oppdrag. Oppdraget synes å vera av slik storleik at det bør ut på anbod. Det betyr at det tidlegast kan vera aktuelt med feltarbeid etter gyting i 2009, og at andre undersøkingar må skje på sommaren/hausten 2010. NIVA har i 2009 ein stasjon ovanfor Lio kraftverk med to gongers prøvetaking av botndyr og ein gongs innsamling av påvekstalgar. Det same gjeld ein stasjon nede på Dalen. Det synes aktuelt å utvide undersøkingane av botndyr, anten som studentoppgåver eller som eit ordinært oppdrag. 
6. Velemoen
I 2008 var det synfaring i området med kommunen, grunneigaren og NVE, der grunneigaren blei pålagt å lage ein avslutningsplan. Men det verkar ikkje som grunneigaren bryr seg med å rette seg etter planen. Saka har vore til juridisk vurdering i NVE, og juridisk avdeling har kome med ei tilråding. Den er ikkje ferdig klarert i NVE ennå. Arbeidsgruppa bed Fylkesmannen kontakte NVE og be om at det blir gitt pålegg om stans i aktiviteten på Velemoen og pålegg om konsesjonsbehandling. Det er naturleg at entreprenøren også blir pålagt å dekke utgifter til biologiske undersøkingar i området. 
7. Troddetjønn

Arbeidsgruppa viser til framlegg til forvaltningsplan for vassregionen, med tilhøyrande tiltaksprogram og tiltaksanalyse for Tokke-Vinje vassområde. Gruppa vil, med bakgrunn i dei problemstillingane som er reist i høve til tettstader og tyngre utbygging for hytter og anna reiseliv etterlyse hovudplan/rammeplan for vatn og avløp i Vinje kommune. Ein slik plan er også pålagt av Fylkesmannen i samband med reinseanlegget i Rauland. 
8. Vidare arbeid med vassdirektivet 

Forvaltningsplanen er sendt til fylkeskommunen. Buskerud fylkeskommune tek over ansvaret for vassregionen. Planen får status som regionplan (tidlegare fylkesdelplan). Han skal behandlast i slutten av oktober og blir deretter sendt til departementet. Ein ny mal for lokale tiltaksanalysar etter vassdirektivet er bestilt og under utarbeiding. 

Arbeidsgruppa bad Helge legge fram eit utkast til milepelsplan med tiltak, oppfølging og avviksrapportering. Planen kan nyttast til å sjekke ut framdrift og status på dei neste møta. 

Til neste møte vil ein ha utkast til rammeavtale for overvakingsinnsatsen og resultat frå aktiviteten i 2009. Arne følgjer opp dette. 

Torsdag 21. januar 2010 er inntil vidare ført opp som aktuell dato for neste møte i arbeidsgruppa. Møtet denne gongen blir i Vinje. Fylkeskommunen blir invitert til møtet. 

Fyresdal 21.9.2009

Hovedkontor Fyresdal
Avdelingskontor Skien

Sentrumsbygget


Fyresdal Næringshage

Ole Cudriosgt. 25






4735 Evje

Postboks 116 Sentrum


Telefon: 37 93 23 50



Telefon: 35 06 77 00

3701 Skien
Telefax: 37 93 23 59



Telefax: 35 06 77 09

Telefon: 976 72 619





E-post: post@fnat.no

Telefax: 35 58 82 01




Bankgiro: 2801.08.26952




Org nr: 984 731 604




Internett: www.fnat.no











